
CONCELLO DE MUROS

Curro da Praza, 1
15250 A Coruña
T. +34 981 826 050

ACTA DA SESIÓN ORDINARIA DO PLENO ORDINARIO NÚM. 8 DO 30 DE MAIO DE 2024
EXP. NÚM.: 2024/G010/000008
PEGADA DIXITAL: bb6e8d51ed03f2c07cb87325028844e674b59430a34b189b68e837dcdc1b6c91
URL: https://www.youtube.com/live/nuqfQP7YSQw?si=6lvVcTla0EU8vieD

PERSOAS ASISTENTES

PRESIDENTA:

Da. María Lago Lestón (BNG)

CONCELLEIROS/AS:

Da. Laura Eiras Rivadeneira (BNG)

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

D. Damián Torea García (PSOE)

Da. Sandra Maneiro Pais (PSOE)

Da. María Inés Monteagudo Romero (PP)

D. José Vázquez Rama (PP)

Da. María del Carmen González García (PP)

D. Juan Manuel Martínez Martínez (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

ORDE DO DÍA

A. PARTE DISPOSITIVA

PRIMEIRO. Aprobación da acta anterior a núm. 6 do pleno ordinario do 25 de abril de 2024 

SEGUNDO.  Moción  presentada  polo  grupo  municipal  do  BNG para  solicitar  á  Xunta  de  Galiza  a
modificar da lei 6/2007, de Portos de Galiza, para eximir os concellos e entidades en ánimo de lucro
do pago pola utilización de terreos portuarios (Exp. núm.: 2024/G012/000012)

CONCELLO DE MUROS

Curro da Praza, 1
15250 A Coruña
T. +34 981 826 050

TERCEIRO. Moción presentada polo grupo de goberno en apoio ás persoas afectadas pola ELA (Exp.
núm.: 2024/G012/000013)

CUARTO. MOCIÓNS DE URXENCIA

B. PARTE  DE  CONTROL  DOS  ÓRGANOS  DE  GOBERNO  E  FISCALIZACIÓN  DA  XESTIÓN  DOS
ÓRGANOS MUNICIPAIS DE GOBERNO 

QUINTO. Dar conta das resolucións da Alcaldía  núm. 342/2024 do 1 de abril  de 2024 ata a  núm.
481/2024 do 30 de abril de 2024, e das XGL núm. 7 do de 3 de abril de 2024 e da núm. 8 do 17 de abril
de 2024 e das resolucións contrarias aos reparos formulados pola Intervención municipal 

SEXTO. Rogos e preguntas

CONCELLO DE MUROS

Curro da Praza, 1
15250 A Coruña
T. +34 981 826 050

No salón de sesións da Casa Consistorial  sendo as vinte  horas e trinta  minutos,  do día de referencia,
reúnense en primeira convocatoria os/as concelleiros/as citados/as anteriormente, co obxecto de celebrar a
sesión ordinaria do Pleno da corporación, asistidos por min, a secretaria accidental do Concello que certifico. 

Comprobada a existencia do quórum necesario, a señora alcaldesa declara aberta a sesión, con arranxo á
seguinte orde do día:

ORDE DO DÍA

A. PARTE DISPOSITIVA

PRIMEIRO. Aprobación da acta anterior a núm. 6 do pleno ordinario do 25 de abril de 2024 

A señora  alcaldesa  pregúntalle  ás  señoras  concelleiras  e  concelleiros  se  desexan  formular  algunha
observación á acta e deseguido, dá paso á votación da acta núm. 6 do pleno ordinario do 25 de abril de
2024, e cos votos a favor dos concelleiros do grupo municipal popular (3); do grupo municipal do BNG (4) e
do grupo municipal socialista (3); e coa abstención do grupo mixto Muros Centrado (1), e das concelleiras do
grupo municipal popular, Da. María del Carmen González García e Da. María Manuela Leis Cambeiro (2), o
Pleno da corporación aproba por maioría absoluta a acta núm. 6 do pleno ordinario do 25 de abril de 2024.

SEGUNDO.  Moción  presentada  polo  grupo  municipal  do  BNG para  solicitar  á  Xunta  de  Galiza  a
modificar da lei 6/2007, de Portos de Galiza, para eximir os concellos e entidades en ánimo de lucro
do pago pola utilización de terreos portuarios (Exp. núm.: 2024/G012/000012)

A alcaldesa procede á lectura da moción: 

“Exposición de motivos: 

O Ente público Portos de Galicia ingresou no exercicio 2022 (último dispoñíbel na súa páxina), en concepto
de “Canons-Concesións e autorizacións”, 2.889.364 euros. Este apartado é o segundo que máis ingresos
correntes proporciona a esta entidade anualmente, despois da taxa X-4 por desembarco de pesca fresca
(5.008.871 euros no 2022), e aporta un 16,9% ao total dos ingresos de xestión ordinaria de Portos de Galiza
nese ano (17.062.216 euros).   

Aínda que Portos non descompón cal é a cifra exacta correspondente ás concesión e cal ás autorizacións, o
certo é que os concellos veñen abonándolle cantidades moi importantes pola utilización do dominio público
portuario. Ademais das elevadas contías, os concellos tamén soportan a nefasta xestión de Portos en canto
ao seu cobro. E así, recentemente, coñecemos que veñen de requirírselles as cantidades correspondentes
aos dous últimos anos pola utilización do espazo portuario que, segundo Portos, sufriron retraso por mor de
falta de persoal, un argumento que entendemos totalmente inxustificábel. 

Todas  as  administracións,  Portos  de  Galicia  tamén,  teñen  mecanismos  abondo  para  a  contratación  de
persoal e, polo tanto, para non actuar en detrimento e causar prexuízos aos administrados, neste caso aos
concellos e noutras ocasións, como xa ten ocorrido, aos profesionais.   

E non só é o retraso e a acumulación de dúas anualidades. Tamén erros non menores nas liquidacións, que
requiren de explicacións e de maior claridade e transparencia nas mesmas.   

O BNG vén insistindo no máis que evidente afán recadador da Lei de Portos de Galiza, as tarifas abusivas
que  se  cobran  pola  realización  de  actividades  en  terreo  público  portuario  que,  na  maioría  dos  casos,
correspóndese con espazos integrados na trama urbana dos concellos e onde son estes os que se encargan
da súa limpeza e mantemento durante todo o ano.   

15250 A Coruña
T. +34 981 826 050

As múltiples actividades inseridas na dinámica social local, como festas, eventos deportivos ou mercados,
deben pagar unhas taxas excesivas para poder levarse a cabo. A inmensa maioría realízanse en espazos
urbanos que, malia estaren baixo a titularidade de Portos, nada teñen que ver coa actividade portuaria nin
Portos contribúe en nada ao seu mantemento máis básico.

Polo  anteriormente  exposto,  portavoz  do  grupo  do  BNG  do  Concello  de  Muros  presenta  para  a  súa
aprobación polo pleno da corporación esta moción, propoñendo a adopcións dos seguintes ACORDOS: 

1. Solicitar ao goberno da Xunta de Galiza a: 

a. Non aplicación dos artigos 59, 60, 61, 62, 63 e 64 da Lei 6/2017, do 12 de decembro, de Portos de Galiza,
ás autorizacións para instalacións de lecer e similares propostas polas entidades locais e entidades sen
ánimo de lucro, de xeito que queden exentas do pago das taxas pola realización de actividades no dominio
público portuario. 

b. Flexibilización do pago das dúas últimas anualidades pola utilización do dominio público portuario por parte
dos concellos. 

c. Pór en marcha todos os mecanismos necesarios para que a acumulación dos cobros de taxas e canons
por parte de Portos de Galiza non volva a ocorrer e se eviten os prexuízos que se están a causar.”

d.  Para  o  caso  que desde Portos de Galicia  se  sigan cobrando taxas  os Concellos  por  utilización  dos
espazos  portuarios,  a  cantidade  recadada  se  inverta  en  melloras  e  mantemento  do  porto  do
mesmo Concello. 

e. E da mesma maneira, co montante do cobrado se abone o seguro de responsabilidade civil, que cubre os
sinistros acaecidos no terreo de portos que están a abonar os Concellos.”

Ábrese quenda de debate. 

Rematadas as intervencións, o Pleno da corporación, cos votos a favor do grupo municipal do BNG (4) e do
grupo municipal socialista (3); e cos votos en contra do grupo municipal popular (5) e do grupo mixto Muros
Centrado (1), acorda por maioría absoluta o seguinte:

1. Non aplicación dos artigos 59, 60, 61, 62, 63 e 64 da Lei 6/2017, do 12 de decembro, de Portos de
Galiza,  ás  autorizacións  para  instalacións  de  lecer  e  similares  propostas  polas  entidades  locais  e
entidades sen ánimo de lucro,  de xeito  que queden exentas do pago das taxas pola  realización de
actividades no dominio público portuario. 

2. Flexibilización do pago das dúas últimas anualidades pola utilización do dominio público portuario por
parte dos concellos. 

3. Pór en marcha todos os mecanismos necesarios para que a acumulación dos cobros de taxas e canons
por parte de Portos de Galiza non volva a ocorrer e se eviten os prexuízos que se están a causar.”

4. Para o caso que desde Portos de Galicia se sigan cobrando taxas os Concellos por utilización dos
espazos  portuarios,  a  cantidade  recadada  se  inverta  en  melloras  e  mantemento  do  porto  do
mesmo Concello. 

5. E da mesma maneira, co montante do cobrado se abone o seguro de responsabilidade civil, que cubre os
sinistros acaecidos no terreo de portos que están a abonar os Concellos.

TERCEIRO. Moción presentada polo grupo de goberno en apoio ás persoas afectadas pola ELA (Exp.
núm.: 2024/G012/000013)

A alcaldesa dá paso ao concelleiro, D. Mario Martínez Lago, que procede á lectura da moción: 

“MOCIÓN EN APOIO AS PERSOAS AFECTADAS POLA ELA  

O pasado 12 de marzo, o Congreso dos Deputados aprobou, por unanimidade de  todas as forzas políticas
representadas no arco parlamentario estatal, admitir a   trámite a proposición da Lei ELA. Dita aprobación
supón que os lexítimos  representantes da soberanía nacional da que emanan os poderes do noso Estado, 
tal e como recolle o artigo 1.2 da Constitución Española (en adiante CE), asumen  como propia a necesidade
de que os afectados por esta cruel doenza, os seus   familiares e coidadores, sexan amparados, en igualdade
de trato co resto de   enfermos de calquera patoloxía, coa cobertura sociosanitaria que precisan para  poder
vivir coa dignidade que merecemos nun Estado que, xa na súa norma  fundamental, recolle a obriga dos
poderes públicos de garantir un sistema de  atención ás persoas con discapacidade (art. 49 da CE);ou na Lei
39/2006, de 14 de  decembro, de Promoción da Autonomía Persoal e Atención ás persoas en situación   de
dependencia, cando regula as condicións básicas de promoción de dita   autonomía e atención mediante a
creación  dun  Sistema  para  a  Autonomía  e   Atención  á  Dependencia  (SAAD),  coa  colaboración  e
participación de todas as   Administracións Públicas; ou na Lei 33/2011, de 4 de outubro, Xeral de Saúde 
Pública que, dentro dos seus principios xerais, especifica que as administracións  públicas, estarán suxeitas
ao principio de equidade, de tal xeito que as políticas,   plans e programas que teñan impacto na saúde da
poboación promoverán a   diminución das desigualdades sociais en saúde, prestando atención específica ás   
necesidades das persoas con discapacidade.  

O 12 de marzo foi, sen ningunha dúbida, un día para o recoñecemento e gratitude  polo traballo realizado
dende hai  tanto  tempo polas asociación de afectados e   entidades colaboradoras que,  coñecedoras de
primeira man da dura realidade desta  enfermidade, non teñen deixado de loitar arreo para garantir algo tan
básico como a vida, dereito sen o cal, o noso estado social, o noso estado de dereito e o noso   estado do
benestar vense abaixo sen remedio. Como galegos, é un orgullo para   todos nós que a asociación AGAELA
(Asociación Galega de Afectados pola   Esclerose Lateral Amiotrófica, declarada de utilidade pública pola
Xunta de Galicia  no ano 2023), fora unha das que encabezou esta loita e que estivese representada na
xornada de presentación da proposta de lei, levada a cabo no Congreso dos  Deputados este pasado 20 de
febreiro.   

O 12 de marzo tamén foi un día para a renovación da esperanza dos afectados  directa ou indirectamente
por unha patoloxía neurodexenerativa, sen cura e sen  tratamento hospitalario, que fai recaer toda a carga
do coidado do enfermo na súa  rede persoal de apoio (familia, amigos, coidadores) sen esquecer que a nosa
actual   configuración  social  e  demográfica,  fai  que  moitos  deles  carezan  incluso  dese   recurso  básico
imprescindible para a súa vida.   

Dende esa data, dúas proposicións máis foron aprobadas de xeito unánime polo  Congreso dos Deputados.
Aínda que ditas aprobacións reflicten en si mesmas a  concienciación da clase política coa situación dos
afectados pola ELA, non poden  supoñer unha loita entre as distintas forzas que presentaron cadansúa
proposta. Ao   contrario, dita concienciación debe implicar que se traballe coordinando esforzos e 

recollendo  de  cada  proposta  o  máis  axeitado  para  a  defensa  dos  máis  que   entendibles  intereses  do
colectivo ao que se dirixirá a norma final.   

Desgraciadamente,  un enfermo de ELA non só precisa dunha estrutura forte e  comprometida de apoio
humano, que ten que deixar todo atrás para a atención 24  horas que precisa o afectado, senón que a carga
económica  que  implica  a   dependencia  enerxética,  a  tipoloxía  e  duración  dos  coidados  necesarios,  os
produtos de apoio básicos para a vida diaria, a reforma e adaptación dos fogares para facer  fronte a unha
realidade tan inesperada como devastadora e inevitable, fan imposible afrontar os custos mínimos non xa
para manter unha vida de calidade, senón,   simple e desgraciadamente, a vida mesma.  

Precisamente por todo o exposto ata o de agora, a xusta reivindicación social non   pode volver ser anulada
por trámites burocráticos, por deixamento lexislativo ou por establecemento doutras prioridades. Todos os
mortos dende a paralización e  posterior decaemento da anterior proposición de lei, presentada en novembro

de  2021  e  aprobada  tamén  por  unanimidade  en  marzo  de  2022,  interpélannos  de  xeito  directo.  As
administracións deben dar resposta de xeito inmediato aos que xa non  están con nós e a todos os que día a
día incrementan a cruenta lista de novos   diagnosticados, persoas que non teñen nin color, nin ideoloxía
política.   

O sistema lexislativo español é claro respecto ás competencias sanitarias, e as   diversas leis que identifican
ditas competencias e as atribúen ben ó Estado Español,   ben ás Comunidades Autónomas, non deixan
dúbida da importancia que ese eido   competencial ten no día a día da nosa veciñanza.   

É  certo  que  a  Lei  7/1985,  de  2  de  abril,  Reguladora  das  Bases  do  Réxime  Local,  non   recoñece
competencias  sanitarias  aos  concellos,  como  este  de  [concello]  que  me  honro  en  presidir,  pero  esta
corporación entende que os municipios, como as  entidades públicas máis achegadas á realidade cotiá da
súa poboación, non  podemos, non debemos, e non queremos darlle as costas a aqueles que máis   precisan
do noso compromiso público para superar o seu día a día.   

Con esta visión como punto de referencia, este Concello quere empregar a súa voz   oficial, que sempre
debería  ser  a  súa  voz  máis  humana,  para  facer  chegar  unha  petición  alta  e  clara  ás  Cortes  Xerais
españolas: recae en vostedes un mandato que  debe ser entendido coma un privilexio e ser exercido coa
eficacia e eficiencia que   debe rexer o funcionamento xeral das administracións públicas. O seu privilexio, 
outorgado por todos os cidadáns españois, é lexislar para salvar vidas. Non existe   norma, sexa do contido
que sexa, que poida ser considerada prioritaria fronte a  aquelas que, como esta proposición de lei, buscan
unicamente evitar a morte   innecesaria e inxusta dos enfermos, o esgotamento dos recursos propios e 
familiares na súa atención, e a desesperación dos afectados que se senten culpables dos estragos que a súa
doenza causa naqueles que están a dar a vida por eles día   tras día. Existe algunha causa máis nobre que
encabezar a loita contra esta  inxustiza? Existe algunha consideración legal, procedemental ou administrativa
que  non só non apoie esta causa, senón que a sustente e a impulse como condición   básica para que o
exercicio da política cobre o seu máis verdadeiro, puro e   inestimable significado? 

Por todo isto elévanse ao Pleno, para o seu debate e aprobación, os seguintes ACORDOS:   

1.  O Concello de Muros instará por escrito nos próximos 30 días ao poder lexislativo   estatal  para que
proceda a tramitación de xeito preferente,  urxente e prioritario   dunha proposición de lei  que recolla  as
mellores achegas de cada unha das normas  aprobadas unanimemente e non esqueza que a garantía dos
coidados 24/7 deben  constituír a base fundamental da futura lei.   

2. O Concello de Muros instará por escrito nos próximos 30 días á Deputación   Provincial da Coruña e á
Xunta de Galicia para que, dentro do ámbito das súas   competencias sociosanitarias, teñan en conta as
necesidades do colectivo de   doentes e familiares, á hora de deseñar, implementar e aplicar políticas que
poidan   incidir na mellora da calidade de vida dos afectados.   

4. O Concello de Muros comprométese a continuar prestando apoio público á  reivindicación legal contida
nesta moción, ata o momento en que a norma sexa  publicada e entre en vigor.   

5. O Concello de Muros comprométese, como forma de colaboración directa desta   administración local cos
afectados pola ELA, a poñer a súa disposición o   asesoramento técnico dos Servizos Sociais municipais á
hora de tramitar todas  aquelas axudas e/ou prestacións establecidas para a mellora da calidade de vida dos
enfermos e as súas familias, sexan de ámbito municipal, autonómico, estatal ou  europeo.  

6.  O  Concello  de  Muros  comprométese,  dentro  das  posibilidades  técnicas,   orzamentarias  e  loxísticas
municipais, a colaborar coa asociación AGAELA, naquelas accións que esta asociación leve a cabo para dar
visibilidade e concienciar sobre a   realidade desta patoloxía.   

7. O Concello de Muros, mediante a aprobación desta moción, invita a todos os   municipios galegos a que se
unan a esta necesaria reivindicación e amosen  publicamente o seu apoio ao colectivo de afectados pola
ELA. Os enfermos, as súas  familias, as súas asociacións e entidades colaboradoras teñen feito un exercicio  

exemplar de dignidade, de superación e de valoración da vida: é a hora de que os   poderes públicos nos
poñamos á súa altura.”

Ábrese quenda de debate. 

Rematadas as intervencións, o Pleno da corporación, cos votos a favor do grupo municipal do BNG (4), do
grupo municipal socialista (3), do grupo municipal popular (5) e do grupo mixto Muros Centrado (1), acorda
por unanimidade o seguinte:

1.  O Concello  de Muros instará por  escrito nos próximos 30 días ao poder lexislativo  estatal  para que
proceda a tramitación de xeito  preferente,  urxente e prioritario  dunha proposición de lei  que recolla  as
mellores achegas de cada unha das normas  aprobadas unanimemente e non esqueza que a garantía dos
coidados 24/7 deben  constituír a base fundamental da futura lei.  

2. O Concello de Muros instará por escrito nos próximos 30 días á Deputación  Provincial da Coruña e á
Xunta de Galicia para que, dentro do ámbito das súas  competencias sociosanitarias, teñan en conta as
necesidades do colectivo de  doentes e familiares, á hora de deseñar, implementar e aplicar políticas que
poidan  incidir na mellora da calidade de vida dos afectados.  

4. O Concello de Muros comprométese a continuar prestando apoio público á  reivindicación legal contida
nesta moción, ata o momento en que a norma sexa  publicada e entre en vigor.  

5. O Concello de Muros comprométese, como forma de colaboración directa desta  administración local cos
afectados pola ELA, a poñer a súa disposición o  asesoramento técnico dos Servizos Sociais municipais á
hora de tramitar todas  aquelas axudas e/ou prestacións establecidas para a mellora da calidade de vida dos
enfermos e as súas familias, sexan de ámbito municipal, autonómico, estatal ou  europeo.  

6.  O  Concello  de  Muros  comprométese,  dentro  das  posibilidades  técnicas,  orzamentarias  e  loxísticas
municipais, a colaborar coa asociación AGAELA, naquelas accións que esta asociación leve a cabo para dar
visibilidade e concienciar sobre a  realidade desta patoloxía.  

7. O Concello de Muros, mediante a aprobación desta moción, invita a todos os  municipios galegos a que se
unan a esta necesaria reivindicación e amosen  publicamente o seu apoio ao colectivo de afectados pola
ELA. Os enfermos, as súas  familias, as súas asociacións e entidades colaboradoras teñen feito un exercicio  
exemplar de dignidade, de superación e de valoración da vida: é a hora de que os   poderes públicos nos
poñamos á súa altura.

CUARTO. MOCIÓNS DE URXENCIA

O Sr. Lago Álvarez sinala que ten unha moción por urxencia e xustifica a urxencia.

A señora alcaldesa dá paso á votación da urxencia, o Pleno da corporación, cos votos a favor do grupo
municipal  do  BNG (4),  do  grupo  municipal  socialista  (3)  e  do  grupo  mixto  Muros  Centrado  (1);  e  coa
abstención do grupo municipal popular (5), aproba por maioría absoluta a urxencia da moción.

Moción presentada polo grupo mixto Muros Centrado sobre que a Xunta de Galicia habilite unidades
de transporte desde o concello de Muros ao hospital clínico de Santiago para os traballadores do
SERGAS residentes en Muros

“Exposición de motivos

1. A conectividade e o transporte accesible son esenciais para os traballadores do Servicio Galego de
Saúde (SERGAS) que residen en Muros e teñen que desprazarse diariamente ao Hospital Clínico de
Santiago,  Psiquiátrico de Conxo e tamén ao hospital  de Conxo. Actualmente,  a falta  de opcións de

CONCELLO DE MUROS

Curro da Praza, 1
15250 A Coruña
T. +34 981 826 050

transporte público adecuado no zona de Muros xera dificultades loxísticas, económicas e persoais para
estes traballadores, afectando a súa calidade de vida e o seu desempeño laboral.

2. A Xunta  de  Galicia  ten  dispostos  servizos  de  transporte  para  os  traballadores  e  traballadoras  do
SERGAS dende diferentes puntos da nosa xeografía. Coñecido é o transporte habilitado pola Xunta de
Galicia para estes traballadores, dende Ribeira a Santiago; dende Lalín a Santiago, e mesmo dende a
veciña Vila de Noia a Santiago.

3. No noso territorio de Muros,  hai  non menos de cincuenta traballadores,  que a diario desprázanse a
Santiago, a prestar servizos en hospitais do Sergas.

4. O feito de que o os empregados públicos ao servizo do Sergas residentes nas terras de Muros carezan
deste importante servizo, non pode deixar impasible a nosa Corporación Municipal.

Por isto, e tendo en conta:

1. A importancia do transporte accesible:  Un sistema de transporte  adecuado facilita  a mobilidade dos
traballadores, mellorando a súa puntualidade, reducindo o estrés e aumentando o seu benestar xeral.

2. dereito a condicións laborais dignas: Prover medios de transporte accesibles e eficientes é unha forma
de garantir condicións laborais xustas para os empregados do sector saúde.

3. beneficio  para  a  comunidade:  Mellorar  o  transporte  público  non  só  beneficia  os  traballadores  do
SERGAS, senón tamén á comunidade en xeral, ao facilitar o acceso a servizos de saúde e reducir o
tráfico e a contaminación.

4. compromiso coa sustenbilidade: Promover o uso do transporte colectivo contribúe á redución da pegada
de carbono e apoia os obxectivos de sustenbilidade ambiental.

Por todo o anterior,  propoño que Pleno aprobe, si  procede, a seguinte moción,  solicitando da Xunta de
Galicia:

1. Estudo de viabilidade: A redacción dun estudo de viabilidade para a implementación dun servizo de
transporte específico para traballadores do SERGAS que residen en Muros e se desprazan a diario aos
hospitais  da  Xunta  en  Santiago  de  Compostela.  Este  estudo  debera  incluír  unha  análise  de  rutas,
horarios, custos e demanda potencial.

2. Colaboración interinstitucional: Establecer un convenio de colaboración entre o Concello de Muros, a
Xunta de Galicia e o SERGAS para a posta en marcha deste necesario servizo.

3. Servizo  de  transporte  directo:  Implementar  un  servizo  de  autobús  directo  que  opere  en  horarios
adecuados para as quendas de traballo do persoal do SERGAS, asegurando que os traballadores poidan
chegar a tempo e regresar de maneira segura.

4. Subsidios e tarifas asumibles: Establecer tarifas alcanzables para os usuarios do servizo de transporte,
con posibles subsidios para os traballadores do SERGAS. Isto debera incluír descontos especiais ou
pases mensuais con prezos reducidos, tal como xa se ven facendo nas rutas citadas.

5. Avaliación  continua:  Crear  un  mecanismo  de  avaliación  continua  do  servizo  para  asegurar  a  súa
eficiencia e satisfacción dos usuarios, permitindo axustes en rutas, horarios e frecuencias segundo as
necesidades identificadas.

6. Promoción  e  sensibilización:  Desenvolver  unha  campaña  informativa  para  que  os  traballadores  do
SERGAS e a comunidade en xeral coñezan a dispoñibilidade do novo servizo de transporte e os seus
beneficios.

Curro da Praza, 1

T. +34 981 826 050

Polo exposto:

Pido  se  aprobe  esta  moción,  en  tanto:  o  establecemento  dun  servizo  de  transporte  específico  para  os
traballadores do SERGAS que residen en Muros e traballan no Hospital Clínico de Santiago e outros, é unha
medida necesaria para mellorar a súa calidade de vida e condicións laborais. A aprobación desta moción
contribuirá a unha mellor prestación de servizos de saúde, fomentará a mellora laboral dos traballador@s
afectados e beneficiará  a toda a comunidade.  Por isto,  solicito  o  apoio  de todos os membros da nosa
Corporación Municipal para a aprobación desta moción e a súa posta en marcha efectiva.”

Ábrese quenda de debate. 

Rematadas as intervencións, o Pleno da corporación, cos votos a favor do grupo municipal do BNG (4) e do
grupo municipal socialista (3), do grupo municipal popular (5) e do grupo mixto Muros Centrado (1), acorda
por unanimidade que se inste á Xunta de Galicia:

1. Estudo de viabilidade: A redacción dun estudo de viabilidade para a implementación dun servizo de
transporte específico para traballadores do SERGAS que residen en Muros e se desprazan a diario
aos hospitais da Xunta en Santiago de Compostela. Este estudo debera incluír unha análise de rutas,
horarios, custos e demanda potencial.

2. Colaboración interinstitucional: Establecer un convenio de colaboración entre o Concello de Muros, a
Xunta de Galicia e o SERGAS para a posta en marcha deste necesario servizo.

3. Servizo de transporte  directo:  Implementar  un servizo de autobús directo  que opere en horarios
adecuados para as quendas de traballo do persoal do SERGAS, asegurando que os traballadores
poidan chegar a tempo e regresar de maneira segura.

4. Subsidios  e  tarifas  asumibles:  Establecer  tarifas  alcanzables  para  os  usuarios  do  servizo  de
transporte, con posibles subsidios para os traballadores do SERGAS. Isto debera incluír descontos
especiais ou pases mensuais con prezos reducidos, tal como xa se ven facendo nas rutas citadas.

5. Avaliación continua:  Crear un mecanismo de avaliación continua do servizo para asegurar a súa
eficiencia e satisfacción dos usuarios, permitindo axustes en rutas, horarios e frecuencias segundo as
necesidades identificadas.

6. Promoción e sensibilización: Desenvolver unha campaña informativa para que os traballadores do
SERGAS e a comunidade en xeral coñezan a dispoñibilidade do novo servizo de transporte e os
seus beneficios.

C. PARTE  DE  CONTROL  DOS  ÓRGANOS  DE  GOBERNO  E  FISCALIZACIÓN  DA  XESTIÓN  DOS
ÓRGANOS MUNICIPAIS DE GOBERNO 

QUINTO. Dar conta das resolucións da Alcaldía  núm. 342/2024 do 1 de abril  de 2024 ata a  núm.
481/2024 do 30 de abril de 2024, e das XGL núm. 7 do de 3 de abril de 2024 e da núm. 8 do 17 de abril
de 2024 e das resolucións contrarias aos reparos formulados pola Intervención municipal 

A alcaldesa dá conta das resolucións da Alcaldía núm. 342/2024 do 1 de abril de 2024 ata a núm. 481/2024
do 30 de abril de 2024, e das XGL núm. 7 do de 3 de abril de 2024 e da núm. 8 do 17 de abril de 2024 que se
trasladaron ás concelleiras e concelleiros do Pleno xunto coa convocatoria desta sesión.

SEXTO. Rogos e preguntas

Rogos e preguntas deste pleno do Partido Popular:

A Sra. Monteagudo pregunta se modificaron o proxecto da Ribeira do Maio en Esteiro, ao que a alcaldesa
responde que non.

Pregunta se tiveron a reunión coa empresa do tanatorio, e a alcaldesa di que tiveron unha reunión con ela.

Pregunta se teñen pensando arranxar a farola que teñen fronte á rúa Ancha. 

Pregunta cantos e cales informes fixo a asistencia xurídica que contrataron; a alcaldesa di que lle contestará
no próximo pleno. 

Pregunta se teñen pensado continuar coa mellora de acceso Anido, Boavista, Baño e Laxeiras, e a alcaldesa
responde que teñen pensado mellorar moitos. 

Pregunta a que obras teñen pensado destinar o importe do POS Adicional porque só hai aprobada unha obra
de saneamento, polo que rogan que destinen ese diñeiro a mellorar accesos, e a señora alcaldesa sinala que
teñen varios proxectos e que valorarán cal é máis urxente.

Pregunta pola modificación na obra de saneamento da marxe esquerda de Serres, e a alcaldesa di que
responderá para o próximo pleno; a alcaldesa di que lle contestará no próximo pleno.  

Pregunta pola falta de limpeza e rozado en todas as parroquias, e responde a concelleira Laura Eiras di que
contrataron empresas para mantemento de parques e xardíns e di que entraron xa persoas a traballar na
brigada de Obras.

Pregunta polo plan de prevención de lumes, e a alcaldesa sinala que a técnica de sostibilidade estivo cos
requirimentos de limpeza.

Roga que se atenda á veciñanza e que se fagan públicos os horario de atención e as axendas, a alcaldesa di
que ela ten atención diaria e que lle pide a xente que chame para acordar unha cita.

A Sra.  Monteagudo di  que lles sorprendeu que a agrupación de protección civil  de Muros non figura na
resolución das subvencións, responde a concelleira Sanda Maneiro que dentro desas subvencións optouse a
outra liña.

Rogos e preguntas deste pleno de Muros Centrado:

O Sr.  Lago Álvarez di  que volve preguntar sobre Espina e Delfín, cal  é a cantidade última pagada pola
concesionaria; e a alcaldesa responde que tamén pagaba en obras.

Roga que se modifique o decreto núm. 460/2024.

Pregunta  sobre  un  escrito  da  Asociación  Fogar  Peludos  se  se  contestou;  e  a  alcaldesa  di  que  se  lle
contestou.

Roga que se realice en condicións a reparación da estrada de Anido.

Pregunta se dispón de permiso de Portos o Concello para poder acotar aparcamento na zona portuaria; a
alcaldesa di que lle contestará no próximo pleno.

Pregunta cando se vai convocar a xunta local de seguridade, e a alcaldesa responde que se convocará en
breve. Roga que poidan asistir os portavoces dos grupos de goberno.

Rogo que se lle entregue a documentación relativa ao contrato de subministración de auga.

Roga que se lle entregue copia do contrato da asistencia técnica xurídica coa USC.

CONCELLO DE MUROS

Roga que se lle entregue copia do contrato e do proxecto da obra de saneamento en Trión. Pregunta quen foi
o técnico que asinou o proxecto. A alcaldesa sinala que se lle contestará para o próximo mes.

Roga que se conte con técnicos/as do concello de Muros.

Pregunta se a obra de Trión xa está conectada ao saneamento, e a alcaldesa responde que lle contestan
para o seguinte pleno.

Pregunta polo cobro de saneamento dun veciño de Trión, e a responde que se puido conectar por outra zona.

Pregunta se para as obras de saneamento teñen permiso de Augas de Galicia, e a alcaldesa di que si.

Pregunta polo pagamento de taxas portuaria, e a alcaldesa responde que xa lle contestou no debate da
moción.

Pregunta polo convenio asinado coa asociación Praia do Castelo, e se se asinou un similar coas Carrilanas;
a alcaldesa contesta que se asinou o mesmo convenio coas dúas entidades.

Pregunta se toman medidas para alixeirar os gastos correntes; a alcaldesa sinala que só poden aforrar nas
facturas da luz.

Roga se instalen baños no peirao.

Roga que se fagan as comisións informativas pola tarde noite.

Roga que se sinalen as zonas de marisqueo e se instalen zonas de baños para as mariscadoras.

Roga que se revisen as mancomunidades de auga, lixo e situación de contedores subterráneos.

Pregunta sobre a tramitación das licenzas urbanísticas.

Pregunta sobre os requirimentos da Valedora do Pobo e cando se lle  vai  entregar a documentación;  e
alcaldesa dille que ten que el concrete a documentación pendente de remisión.

Pregunta por unha factura de guantes de nitrilo; a alcaldesa di que están moi ben de prezo.

As intervencións desta sesión están incorporadas á acta multimedia que consta no expediente electrónico
con núm. 2024/G010/000008 e identificado coa seguinte pegada dixital:

bb6e8d51ed03f2c07cb87325028844e674b59430a34b189b68e837dcdc1b6c91

O vídeo gravado durante a sesión está incorporado ao expediente, asemade, está dispoñible para o público
na URL: https://www.youtube.com/live/nuqfQP7YSQw?si=6lvVcTla0EU8vieD

E sen máis asuntos que tratar, a señora alcaldesa dá por rematada a sesión, cando son as vinte e dúas horas
e cincuenta minutos, e de todo o que eu como secretaria dou fe.

Documento asinado electronicamente.

